
GOUVÈNÈ CUOMO ANONSE $6.5 MILYON POU PWOGRAM FINANSMAN KRIM 

NAN ETA  
 
Gouvènè Andrew M. Cuomo jodia te anonse $6.5 milyon nan fon adisyonèl ki te atribye 
a pwogram kap ede viktim krim yo nan eta. Finasnman federal la ap sipòte 172 founisè 
jere 226 pwogram ki bay konsèy, entèvansyon kriz, defans ak asistans legal, pami lòt 
sèvis yo. An total, pwogram asistans viktim yo ap resevwa $43.8 milyon nan finansman 
federal pou 2015-16. 
 
“Finansman sa ap ede asire ke moun yo ki viktim yon krim ka resevwa sipò ak asistans 
yo bezwen pou rekipere,” te deklare Gouvènè Cuomo. “Óganizasyon yo kap resevwa 
finansman sa bay sèvis ki esansyèlman enpòtan nan kominote yo toupatou nan eta, e 
mwen fyè dèske administrasyon nou an, avèk èd delegasyon kongrè a, ap sipòte 
misyon yo.” 
 
Biwo Sèvis Viktim Eta jere fon sibvansyon pou pwogram yo, sa ke òganizasyon non-
pwofi yo jere, lopital ansanm avèk ajans lapolis yo. Pwogram asistans viktim yo 
resevwa jeneralman yon finansman tou piti ki ogmante pandan kontra twazan yo a, men 
nan kad aksyon kongrè a, yo chak resevwa 14 pousan plis pase sa ki antisipe nan 
finansman. 
 
Gouvènè Cuomo te anonse finansman kòm Biwo Sèvis Viktim lan ap òganize yon 
konferans twa jou nan Syracuse pou pwofesyonèl yo nan pwogram asistans viktim ke 
ajans lan finanse. Plis pase 400 pwofesyonèl ki soti nan eta ap patisipe nan konferans 
lan, sa ki enkli prezantasyon pa sivivan krim yo, atelye travay ak panèl diskisyon avèk 
yon anfanz sou sèvis ki gen rapò avèk twoub pou viktim yo, moun kap bay swen avèk 
founisè yo. Ap gen tou yon tès depistaj The Hunting Ground, yon dokimantè sou 
pwoblèm jesyon ka agresyon seksyèl sou kanpis kolèj yo. 
 
Direktè Biwo Sèvis Viktim Elizabeth Cronin te deklare, “Kesewa se pou bay lojman 
tanporè pou yon sivivan vyolans domestik oswa konsèy pou yon timoun ki abize, 
pwogram sa yo jwe yon wòl esansyèl nan ede viktim krim yo negosye wout pou 
rekiperasyon. Antanke yon ansyen pwokirè mwen te eksperimante defi viktim krim yo 
ap fè fas ansanm avèk difikilte yap andire sou yon baz chak jou. Finansman sa ap plis 
amelyore sèvis enpòtan ke yo depann sou li pandan yap eseye remete lavi yo sou bon 
vwa.”  

Wap jwenn yon lis konplè ajans ak òganizayson ki bay sèvis pou viktim krim yo nan 
chak 62 konte yo la. Nan 2014, pwogram asistans viktim krim te finanse pa Biwo Sèvis 
Viktim e li te sèvi preske 265,000 moun nan New York.  
 
Sik finansman pou $43.8 milyon an sibvansyon aliyen avèk ane bidjè federal la (1ye 
oktòb jiska 30 septanm). Majorite finansman an soti nan Lwa Federal sou Viktim krim e 
viktim New York ak pwogram sibvansyon asistans temwen kont amelyorasyon jistis 
kriminèl, kote tout finansman yo se rezilta penalite, amann ak sichaj ke sèten ofansè ki 
kondane yo te peye nan tribinal eta ak federal. Finansman Eta gen ladan 5 pousan ki 
rete yo.  
 
Senatè Ameriken Charles E. Schumer te deklare, “Pandanke nou ka fè tout sa nou 
kapab pou anpeche krim ak vyolans domestik pou yo pa rive, nou dwe fè tout sa nou 
kapab pou pran swen sila yo ki te viktim. Erezman, gen òganizasyon nan New York ki 
bay sèvis enpòtan pou sila yo ki te viktim krim ak vyolans. Finansman $6.5 milyon nan 
finansman federal ap ede asire ke viktim sa yo gen aksè a asistans legal, konsèy 
ansanm avèk lòt pwogram yo, e mwen pral kontinye lite pou asire ke òganizasyon 
tankou sa yo gen resous yo bezwen pou kontinye travay enpòtan yo.”  
 
Depite Louise Slaughter te deklare, “Okenn moun pa janm planifye pou l yon viktim 
krim. Lè kalite trajedi sa yo rive, yon moun kap ede ka absoliman enpòtan pou ede 
sivivan yo rekipere ak kominote yo pou geri. Kòm ko-otè orijinal Lwa sou Vyolans Kont 
Fi yo ak yon defansè depi lontan pou sila yo ki te tonbe viktim krim, mwen te wè kijan 
sèvis sa yo bay yon sovtaj enpòtan pou moun ak fanmi yo. Se poutèt sa mwen fyè pou 
m sipòte pwogram enpòtan sa yo ansanm avèk lavi yo transfòme.” 
 
Depite Eliot Engel te deklare, “Gen kèk lòt bagay nan lavi ki pi troublan pase viktim 
krim. Eksperyans lan ka dechiran, se poutèt sa li enpòtan pou nou asire ke moun ki sibi 
l e kap eseye pou ale delavan pa fè sa poukont yo. Alokasyon $6.5 milyon Gouvènè 
Cuomo nan fon federal pou pwogram kap ede viktim krim yo ap ede asire ke sila yo kap 
soufri ap resevwa sipò ak sèvis yo bezwen nan fason pou yo geri. Mwen aplodi 
Gouvènè a pou efò l nan sans sa.” 
 
Depite Nita M. Lowey te deklare, “Li absoliman esansyèl ke yo mete resous disponib 
pou viktim krim yo. Mwen kontan dèske $2.8 milyon nan sibvansyon federal pou Viktim 
krim yo pral ede plizyè òganizasyon ki baze sou kominote nan Westchester ak 
Rockland bay sèvis kap pote lapè despri pou viktim krim yo, enkli ka vyolans domestik 
ak abi timoun. Antanke yon manm ki la lontan nan Komite Afektasyon Chanm lan, map 
lite pou ogmante envestisman federal kap ede viktim yo rekipere de eksperyans 
twoublan pou ranfòsee moun, fanmi, ansanm avèk tout kominote yo.” 
 
Depite José E. Serrano te deklare, “Pandan nap kontinye efò pou anpeche krim, nou 
bezwen tou pou asire ke viktim krim yo gen aksè a konsèy ak asistans legal yo bezwen 
pou rekipere de eksperyans twomatis yo. Fon federal sa yo ap stimile pwogram 
asistans viktim toupatou nan vil la, e mwen kontan dèske yon pati enpòtan nan fon sa 

yo ale nan Bronx.”  
 
Depite Jerrold Nadler te deklare, “Nouyòkè yo kanpe ansanm, sipòte sila yo ki fòse 
pou fè fas avèk twoub vyolans domestik, agresyon seksyèl, oswa lòt krim. Plizyè milyon 
nan nouvo finansman federal prale jwenn òganizasyon yo nan eta, enkli plizyè nan 
NYC, bay asistans ki enpòtan a viktim krim yo. Sèvis yo enkli konsèy, entèvansyon kriz, 
ak asistans legal enpòtan, e Gouvènè Cuomo merite anpil kredi ansanm avèk Biwo 
Sèvis Viktim pou angajman yo te demontre pou ede moun ki vilnerab yo nan New York.” 
 
Depite Carolyn B. Maloney te deklare, “Anpil sivivan jwenn yo nan yon sitiyasyon pou 
yo viktim ankò akoz de mank sèvis adekwa, sa fè li vin difisil pou yo rekipere. Mwen 
aplodi Gouvènè Cuomo paske li te afekte fon adisyonèl pou konsèy, entèvansyon kriz, 
defans ak asistans legal. Map kontinye sipòte finansman federal solid pou pwogram 
viktim krim yo kidonk Nouyòkè yo ka benefisye de sèvis sa yo.” 
 
Depite Gregory W. Meeks te deklare, “Mwen akeyi anons Gouvènè Cuomo sou $6.5 
milyon nan sibvansyon federal pou pwogram yo kap ede viktim krim yo geri. Èd federal 
adisyonèl la ap ede viktim ansanm avèk fanmi yo, ansanm avèk kominote yo rekipere 
de twoub krim enflije. Map rete tann pou m kontinye travay avèk Gouvènè a sou kesyon 
enpòtan sa a.” 
 
Depite Joe Crowley te deklare, “Malerezman, osi lontan ke gen krim nan lari yo, ap 
gen viktim ki bezwen èd. Mwen remèsye Gouvènè Cuomo ansanm avèk Biwo Sèvis 
Viktim paske yo jere dola federal yo pou pwogram enpòtan sa yo. Finansman sa ap fè 
yon wout long nan asire ke pwogram asistans viktim yo gen resous yo bezwen pou fè 
sa ki pi bon: ede moun.” 
 
Depite Steve Israel te deklare, “Nouyòkè yo ki te viktim san yo pat antò pa ta dwe 
enkyete sou aksè a resous yo ki te nesesè nan tan bezwen yo. Finansman federal 
adisyonèl sa ap asire ke founisè sèvis viktim yo nan Konte Queens, Nassau ak Suffolk 
ka kontinye travay enpòtan yo pou sipòte viktim krim yo rekipere de eksperyans 
twomatik sa yo.” 
 
Depite Brian Higgins te deklare, “Ekspozisyon a vyolans ak krim nan kay ak nan 
kominote a kapab kite sikatris dirab. Enfizyon plis pase $3 milyon nan finansman federal 
ap fè yon wout long nan direksyon pou ede ajans sa yo travay nan Lwès New York pou 
ede viktim krim yo geri.”  
 
Depite Sean Patrick Maloney te deklare, “Sekirite viktim krim nan Hudson Valley– 
espesyalman fi ak timoun yo - ta dwe yon pi gwo priyorite pou tout lejislatè yo, e nou 
dwe fè tout sa nou kapab pou asire ke okenn fi ak timoun pa soufri an silans. Nouvo 
finansman sa a ap ede pou asire ke viktim yo gen resous yo bezwen pou resevwa aksè 
a pwoteksyon enpòtan yo.”  
 
Depite Grace Meng te deklare, “Lajan sa ap bay finansman esansyèl pou pwogram 
enpòtan yo kap ede viktim krim yo nan Queens ak toupatou nan Eta New York. Mèsi 

Gouvènè Cuomo paske li te rekonèt enpòtans pou fè resous sa yo disponib pou sila yo 
ki viktim krim.” 
 
Depite Kathleen Rice te deklare, “Youn nan pi bon fason nou ka ede viktim yo se pou 
sipòte kote tankou Safe Center LI, kote viktim vyolans domestik, agresyon seksyèl ak 
abi timoun ka jwenn aksè a sèvis konpreyansif epi sipòte tout bezwen yo nan yonsèl 
etablisman – apati swen sante ak konsèy pou rive a asistans legal ansanm avèk ijans 
lojman. Mwen kontan paske sibvansyon finansman adisyonèl te afekte a Safe Center 
ansanm avèk anpil lòt pwogram nan Long Island ak toupatou nan eta, e map kontinye 
travay pou asire nou fè tout sa nou kapab pou sipòte moun yo sou teren an ki la pou 
pran swen pou viktim yo nan tan kriz.” 
 
Depite Lee Zeldin te deklare, “Bay viktim krim yo aksè a asistans nesesè ansanm 
avèk konsèy se yon pouswit esansyèl. Mwen fyè pou m rejwenn Gouvènè Cuomo pou 
anonse ke yon kantite gwoup nan Long Island ap resevwa finansman yo bezwen pou 
bay sipò esansyèl pou sila yo ki nan bezwen nan kominote nou an.” 
 
Depite Dan Donovan te deklare, “Mete viktim yo anvan. Sa se te mantra mwen 
antanke DA, e se poutèt sa mwen te lite pou pwogram viktim krim yo ak Sant Jistis 
Familyal Staten Island. Viktim yo jeneralman fè fas avèk twoub byen apre ke yo fin 
eksperimante premye krim lan, e yo dwe gen resous tankou sila yo ki te anonse jodia 
pou ede yo atravè pwosesis rekiperasyon an.” 
 
Biwo Sèvis Viktim lan bay yon sekirite nèt pou moun ak/oswa manm fanmi yo ki te 
viktim san yo pat antò e yo pa gen okenn lòt mwayen asistans. Se dènye rekou yon 
peyè: tout lòt sous asistans yo, tankou asirans medikal ak konpansasyon travayè, dwe 
fin epwize anvan ajans lan ka peye yon viktim oswa manm fanmi yo pou nenpòt pèt ki 
soti nan pòch yo ki gen rapò avèk krim lan. Ane pase, Biwo Sèvis Viktim te bay plis 
pase $20 milyon an konpansasyon pou ede viktim krim ansanm avèk fanmi yo. 
 
Pou plis enfòmasyon sou sèvis OVS ofri, enkli pwosedi pou kalifikasyon ak yon lis 
pwogram asistans viktim krim ki aktyèlman ap resevwa finansman, vizite 
www.ovs.ny.gov oswa rele 1-800-247-8035. 

